
“Tempulli 2″/ Trafikonte armë në Tiranë,
arrestohet 31-vjeçari. E pësojnë dhe 2 ‘furnizuesit’

Një 31-vjeçar ka rënë në prangat e policisë së Tiranës, pasi akuzohet

për tra�k armësh.

Burime zyrtare nga policia bënë me dije se pas hekurave përfundoi

shtetasi me inicialet R. C., banues në Tiranë, ndërsa u ndaluan dhe dy

persona që e furnizonin atë me armë, konkretisht shtetasit me inicialet

A. Sh., 24 vjeç, dhe M. B., 44 vjeç.

NJOFTIMI I POLICISE

Vijon operacioni policor mbarëkombëtar i koduar “Tempulli 2”.

Shërbimet e Sektorit për Hetimin e Narkotikëve dhe Tra�qeve të

Paligjshme në DVP Tiranë, angazhim maksimal për të nxjerrë përpara

përgjegjësisë penale, shtetasit e implikuar në veprimtari kriminale.

Ekzekutohet masa e sigurisë “Arrest në burg”, për një 31-vjeçar që

tra�konte armë zjarri në qytetin e Tiranës. Gjithashtu ndalohen dhe dy

shtetas të tjerë, që i siguronin armët e zjarrit, 31-vjeçarit. Sekuestrohen

një armë zjarri pistoletë, një armë zjarri kallashnikov dhe sasi

municioni luftarak. Specialistët e Sektorit për Hetimin e Narkotikëve

dhe Tra�qeve të Paligjshme të DVP Tiranë, në drejtimin e Prokurorisë

pranë Gjykatës së Shkallës së Parë të Juridiksionit të Përgjithshëm

Tiranë, në kuadër të megaoperacionit “Tempulli 2”, ndjekur me metoda

speciale të hetimit, kanë ekzekutuar masën e sigurimit personal “Arrest

në burg”, për shtetasin R. C., 31 vjeç, banues në Tiranë.

Gjithashtu, në kuadër të këtij operacioni, u ndaluan shtetasit A. Sh., 24

vjeç, dhe M. B., 44 vjeç, të dy banues në Tiranë. Nga veprimet hetimore

të kryera, ka rezultuar se shtetasit A. Sh., dhe M. B., siguronin armë

zjarri të cilat ia shisnin shtetasit R. C., dhe më pas ky i fundit i shiste

tek persona të tjerë. Në cilësinë e provës materiale u sekuestrua një

armë zjarri pistoletë, një armë zjarri kallashnikov dhe sasi municioni

luftarak. Materialet procedurale i kaluan Prokurorisë pranë Gjykatës së

Shkallës së Parë të Juridiksionit të Përgjithshëm Tiranë, për veprime të

mëtejshme.

